
КОМИ РЕСПУБЛИКАЛӦН ОЛАНПАС

Торъя категорияа гражданалы оланінӧн (олан жыръясӧн) могмӧдӧм серти социальнӧя отсалан мераяс сетӧмкӧд йитчӧм ӧткымын юалӧм йылысь

Примитӧма Коми Республикаса
Каналан Сӧветӧн	2015 вося ӧшым тӧлысь 17 лунӧ


Тайӧ Оланпасыс «Бать-мамтӧм да бать-мам дӧзьӧртӧг кольӧм челядьлы социальнӧя отсалӧм серти содтӧд гарантияяс йылысь», «Ветеранъяс йылысь», «Россия Федерацияын вермытӧмъясӧс социальнӧя дорйӧм йылысь» федеральнӧй оланпасъяс серти урчитӧ Коми Республикаын муниципальнӧй районъясса (кар кытшъясса) муниципальнӧй юкӧнъяслӧн меставывса асвеськӧдлан органъясӧн торъя категорияа гражданалы оланінӧн (олан жыръясӧн) могмӧдӧм серти социальнӧя отсалан мераяс сетӧм серти инӧда да котыртана подувъяс.  

1 статья
Торъя категорияа граждана лыдӧ, кодъяс вермӧны босьтны оланінӧн (олан жырйӧн) могмӧдӧм серти социальнӧя отсалан мераяс босьтӧм вылӧ инӧд, пырӧны:  

1) бать-мамтӧм да бать-мам дӧзьӧртӧг кольӧм челядь, бать-мамтӧм да бать-мам дӧзьӧртӧг кольӧм челядь лыдӧ пырысь йӧз, кодъяс оз лоны социальнӧя кӧртымалан сёрнитчӧмъяс серти олан жыръяс медалысьясӧн либӧ социальнӧя кӧртымалан сёрнитчӧмъяс серти олан жыр медалысьлӧн семьяӧ пырысьясӧн либӧ олан жыр кутысьясӧн, а сідзжӧ бать-мамтӧм челядь да бать-мам дӧзьӧртӧг кольӧм челядь, бать-мамтӧм да бать-мам дӧзьӧртӧг кольӧм челядь лыдӧ пырысь йӧз, кодъяс лоӧны социальнӧя кӧртымалан сёрнитчӧмъяс серти олан жыр медалысьясӧн либӧ социальнӧя кӧртымалан сёрнитчӧмъяс серти олан жыр медалысьяслӧн семьяӧ пырысьясӧн либӧ олан жыр кутысьясӧн, сэк, кор водзын олан жыръясын налӧн олӧмыс лыддьысьӧ позьтӧмӧн;
2)  боевӧй тышъясса вермытӧмъяс, а сідзжӧ военнослужащӧйяс, пытшкӧс делӧяс органъясса, Биысь видзчысян канму службаса, мыждӧм збыльмӧдысь системалӧн учреждениеясса да органъясса радӧвӧй да веськӧдлысь тэчасысь йӧз, кодъяс лоисны вермытӧмъясӧн военнӧй службаса могъяс (служебнӧй могъяс) збыльмӧдӧм дырйи доймӧм, контузия либӧ сьӧкыда доймӧм понда;
3)  боевӧй тышъясса ветеранъяс; 
4)  боевӧй тышъясса пӧгибнитӧм (кувсьӧм) вермытӧмъяслӧн да боевӧй тышъясса ветеранъяслӧн семьяясӧ пырысьяс, военнӧй службаса могъяс (служебнӧй могъяс) збыльмӧдӧм дырйи пӧгибнитӧм военнослужащӧйяслӧн, пытшкӧс делӧяс органъясса, Биысь видзчысян канму службаса, мыждӧм збыльмӧдысь системалӧн учреждениеясса да органъясса да канму безопасносьт органъясса радӧвӧй да веськӧдлысь тэчасысь йӧзлӧн семьяясӧ пырысьяс, пленын пӧгибнитӧм, урчитӧм пӧрадок серти боевӧй тышъяс районын юӧртӧг вошӧмаясӧн шуӧм военнослужащӧйяслӧн семьяясӧ пырысьяс; 
5) вермытӧмъяс;
6) вермытӧм челядя семьяяс.

2 статья
	1. Тайӧ Оланпас серти муниципальнӧй торъя оланін фондысь олан жыръясӧн могмӧдӧны гражданаӧс, кодъясӧс индӧмаӧсь тайӧ Оланпаслӧн 1 статьяса 1 пунктын, кодъяслӧн оланіныс Коми Республика мутасын. 
2. Бать-мамтӧм да бать-мам дӧзьӧртӧг кольӧм челядьӧн, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧн водзын олан жыръясын, кӧні социальнӧй кӧртымалан сёрнитчӧмъяс серти медалысьясӧн либӧ медалысьлӧн семьяясӧ пырысьясӧн либӧ найӧс кутысьясӧн найӧ лоӧны, овны збыль позьтӧмлун да мукӧд лоӧмтор, мый вӧсна бать-мамтӧм да бать-мам дӧзьӧртӧг кольӧм челядьлы, бать-мамтӧм да бать-мам дӧзьӧртӧг кольӧм челядь лыдӧ пырысь йӧзлы водзын олан жыръясын, кӧні социальнӧя кӧртымалан сёрнитчӧмъяс подув вылын медалысьясӧн либӧ медалысьлӧн семьяясӧ пырысьясӧн либӧ найӧс кутысьясӧн найӧ лоӧны, олӧмыс лыддьысьӧ позьтӧмӧн, урчитан пӧрадоксӧ урчитӧ Коми Республикаса Веськӧдлан котыр. 

3 статья
1. Тайӧ Оланпаслӧн 1 статьяса 1 пунктын индӧм гражданаӧс, кодъяслы тырис 14 арӧс, бать-мамтӧм да бать-мам дӧзьӧртӧг кольӧм челядьлӧн, бать-мамтӧм да бать-мам дӧзьӧртӧг кольӧм челядь лыдӧ пырысь йӧзлӧн списокӧ, кодъяслы колӧ сетны муниципальнӧй торъя оланін фондысь олан жыръяс, кутшӧмъясӧс сетӧны социальнӧя кӧртымалан сёрнитчӧмъяс серти, (водзӧ — список) пыртӧ лӧсялана меставывса асвеськӧдлан орган гражданаӧс бӧрйӧмӧн: 
1) Коми Республика мутасын гражданинӧс кыдзи бать-мамтӧм кагаӧс либӧ бать-мам дӧзьӧртӧг кольӧм кагаӧс тӧдмалан да медводдзаысь сійӧс учётӧ босьтан ин серти; 
2) бать-мамтӧм да бать-мам дӧзьӧртӧг кольӧм челядьлы организацияяслӧн, кӧні индӧм граждана олісны (олӧны), меститчанін серти — гражданалы, кодъясӧс тӧдмалӧма да медводдзаысь учётӧ босьтӧма абу Коми Республика мутасын;  
3) Коми Республикаын тӧралан да тӧждысян органъяслӧн помшуӧм подув вылын йӧзлӧн, кодъяс дорын граждана тӧралӧм (тӧждысьӧм) улын быдмисны, приёмнӧй семьяын оланін серти. 
2. Тайӧ Оланпассӧ олӧмӧ пӧртӧм могысь тӧдмалан да медводдзаысь учётӧ босьтан инӧн гӧгӧрвосьӧ Коми Республикаын муниципальнӧй районлӧн (кар кытшлӧн) муниципальнӧй юкӧн, кӧні кага йылысь вӧлі тӧдмалӧма да босьтӧма сійӧс учётӧ тӧралан да тӧждысян органъясӧн кыдзи бать-мамтӧм кага, бать-мам дӧзьӧртӧг кольӧм кага збыль меститчанін (оланін) серти федеральнӧй оланпастэчасӧн урчитӧм пӧрадок серти.
3. Тайӧ Оланпаслӧн 1 статьяса 1 пунктын индӧм гражданаӧс списокӧ пыртӧны меставывса асвеськӧдлан органъяс гражданалӧн либӧ найӧс оланпас серти петкӧдлысьяслӧн списокӧ пыртӧм йылысь запросъяс подув вылын, кутшӧмъясӧс найӧ сетӧмаӧсь лӧсялана меставывса асвеськӧдлан органӧ, а сідзжӧ Коми Республикаса Веськӧдлан котырӧн урчитӧм лыддьӧг серти документъяс да юӧр подув вылын.  
Тайӧ Оланпаслӧн 1 статьяса 1 юкӧнын индӧм гражданинӧн либӧ сійӧс оланпас серти петкӧдлысьӧн списокӧ пыртӧм йылысь запрос, документъяс да юӧръяс меставывса асвеськӧдлан органӧ пошта йитӧд организация, корреспонденция вайысь мукӧд организация пыр ыстігӧн документъяс да юӧръяс копияясӧн, кутшӧмъясӧс колӧ федеральнӧй оланпастэчасӧн урчитӧм пӧрадок серти эскӧдны, пуктӧны списокӧ пыртӧм йылысь запрос дорӧ. 
4. Гражданинӧс списокӧ пыртан кадпасӧн лыддьысьӧ меставывса асвеськӧдлан органӧн гражданинӧс тайӧ Оланпас серти списокӧ пыртӧм йылысь помшуӧм примитан кадпас.  
5. Гражданинлы либӧ сійӧс оланпас серти петкӧдлысьлы, коді сетіс списокӧ пыртӧм йылысь запрос да документъяс, меставывса асвеськӧдлан орган списокӧ пыртӧм йылысь запрос пасъян лунӧ сетӧ списокӧ пыртӧм йылысь запрос да документъяс босьтӧмын расписка налысь лыддьӧг да босьтан кадпас индӧмӧн. 
Списокӧ пыртӧм йылысь запрос да документъяс меставывса асвеськӧдлан органӧ пошта йитӧд организация, корреспонденция вайысь мукӧд организация пыр ыстігӧн, распискасӧ, кутшӧмӧс индӧма тайӧ юкӧнлӧн медводдза абзацын, меставывса асвеськӧдлан орган ыстӧ инпас серти, кутшӧмӧс индӧма списокӧ пыртӧм йылысь запросын, списокӧ пыртӧм йылысь запрос пасъян лунсянь 5 уджалан лун чӧжӧн. 
6. Списокӧ пыртӧм йылысь запрос да документъяс воан лунӧ меставывса асвеськӧдлан органъяс: 
1) прӧверитӧны сетӧм документъяслысь да юӧръяслысь Коми Республикаса Веськӧдлан котырӧн урчитӧм документ да юӧр лыддьӧглы лӧсялӧмсӧ; 
2) пасйӧны списокӧ пыртӧм йылысь запроссӧ бать-мамтӧм да бать-мам дӧзьӧртӧг кольӧм челядьлӧн, бать-мамтӧм да бать-мам дӧзьӧртӧг кольӧм челядь лыдӧ пырысь йӧзлӧн, кодъяслы колӧ сетны муниципальнӧй торъя оланін фондысь олан жыръяс, кутшӧмъясӧс сетӧны торъя олан жыръяс кӧртымалан сёрнитчӧмъяс серти, списокӧ пыртӧм йылысь гражданалысь запросъяссӧ пасъян журналӧ форма серти, кутшӧмӧс урчитӧма Коми Республикаса Веськӧдлан котыр; 
3) корӧны ведомствокостса ӧтувъя удж нуӧдан пӧрадокын документъяс да юӧръяс, кутшӧмъясӧн веськӧдлӧны канму услугаяс сетысь канму власьт органъяс, мукӧд канму орган, меставывса асвеськӧдлан органъяс либӧ канму органъяслӧн либӧ меставывса асвеськӧдлан органъяслӧн ведомствоувса организацияяс. 
4 статья
1. Тайӧ Оланпаслӧн 1 статьяса 1 пунктын индӧм гражданинӧс списокӧ пыртӧм йылысь либӧ списокӧ пыртны ӧткажитӧм йылысь помшуӧм примитӧ меставывса асвеськӧдлан орган гражданинлысь списокӧ пыртӧм йылысь запрос да сетӧм документъяс да юӧръяс видлалан кывкӧртӧдъяс серти меставывса асвеськӧдлан органӧн индӧм запроссӧ пасъян лунсянь 30 лун чӧжӧн. 
Сэк, кор тайӧ Оланпаслӧн 3 статьяса 6 юкӧнлӧн 3 пунктын индӧм документъяс да юӧръяс серти запросъяс вылӧ меставывса асвеськӧдлан органӧ оз воны вочакывъяс, тайӧ юкӧнса медводдза абзацын урчитӧм кадколастӧ меставывса асвеськӧдлан органса юрнуӧдысь вермӧ  примитны списокӧ пыртӧм йылысь запрос да документъяс видлалан кадколаст нюжӧдӧм йылысь помшуӧм 30 лунысь оз дырджык вылӧ кадколастсӧ нюжӧдӧм йылысь гражданинлы либӧ сійӧс оланпас серти петкӧдлысьлы гижӧмӧн юӧртӧмӧн татшӧм помшуӧм примитан лунсянь 3 уджалан лун чӧжӧн.  
2. Меставывса асвеськӧдлан орган гражданинӧс списокӧ пыртӧм йылысь помшуӧм примитан лунсянь 3 уджалан лун чӧжӧн ыстӧ гражданинлы либӧ сійӧс оланпас серти петкӧдлысьлы индӧм помшуӧмсӧ. 

5 статья
[bookmark: P2]1. Меставывса асвеськӧдлан органъяс тайӧ Оланпаслӧн 1 статьяса 1 пунктын индӧм гражданинӧс списокӧ пыртӧмын ӧткажитӧм йылысь помшуӧм примитӧны сэк, кор: 
[bookmark: P3]1) абу сетӧмаӧсь Коми Республикаса Веськӧдлан котырӧн урчитӧм лыддьӧг серти документъяс да юӧръяс; 
[bookmark: P4]2) пошта йитӧд организация, корреспонденция вайысь мукӧд организация пыр сетӧм документъяс да юӧръяс абу эскӧдӧмаӧсь федеральнӧй оланпастэчасӧн урчитӧм пӧрадокын; 
3) сетӧмаӧсь документъяс да юӧръяс, кутшӧмъяс оз эскӧдны гражданинӧс списокӧ пыртӧм вылӧ инӧдсӧ;
4) граждана лёкмӧдӧмаӧсь оланін условиеяссӧ сы могысь, медым налӧн лоӧ списокӧ пыртӧм вылӧ инӧд.
2. Тайӧ Оланпаслӧн 1 статьяса 1 пунктын индӧм гражданинӧс списокӧ пыртны ӧткажитӧм йылысь помшуӧмын колӧ пасйыны тайӧ статьялӧн 1 юкӧн серти татшӧм ӧткажитӧм вылӧ подувъяс.  
3. Тайӧ Оланпаслӧн 1 статьяса 1 пунктын индӧм гражданинӧс списокӧ пыртны ӧткажитӧм йылысь помшуӧмсӧ меставывса асвеськӧдлан орган ыстӧ сылы либӧ сійӧс оланпас серти петкӧдлысьлы татшӧм помшуӧмсӧ примитан лунсянь 3 уджалан лун чӧжӧн да гражданин либӧ сійӧс оланпас серти петкӧдлысь вермӧ обжалуйтны федеральнӧй оланпастэчасӧн урчитӧм пӧрадокын.
4. Сэк, кор гражданинлы ӧткажитӧма списокӧ пыртӧмын тайӧ статьялӧн 1 юкӧнса 1 да 2 пунктъясӧн урчитӧм подувъяс серти, тайӧ Оланпаслӧн 1 статьяса 1 пунктын индӧм гражданин либӧ сійӧс оланпас серти петкӧдлысь вермӧны мӧдысь шыӧдчыны списокӧ пыртӧм йылысь запросӧн ӧткажитӧм вылӧ подулӧн лоысь помкаяс бырӧдӧм бӧрын.  

6 статья
1. Списокъяссӧ нуӧдӧ меставывса асвеськӧдлан орган Коми Республикаса Веськӧдлан котырӧн урчитӧм форма серти. 
2. Списокӧ пыртӧм быд гражданин вылӧ лӧсьӧдӧны учётнӧй делӧ, кӧні видзӧны списокӧ пыртӧм вылӧ подулӧн лоысь документъяс, а сідзжӧ меставывса асвеськӧдлан органӧн гражданинӧс индӧм списокӧ пыртӧм йылысь помшуӧм.

7 статья
1. Муниципальнӧй торъя оланін фондысь олан жыръяссӧ сетӧны меставывса асвеськӧдлан органъяс тайӧ Оланпаслӧн 1 статьяса 1 пунктын индӧм гражданалы, кодъясӧс пыртӧма списокӧ, 18 арӧс тырӧм бӧрын, а сідзжӧ сэк, кор найӧ тыр арлыд тыртӧдз вермӧны тырвыйӧ кывкутны.   
Тайӧ юкӧнлӧн медводдза абзацын индӧм да 18 арӧс тырӧм йӧзлӧн гижӧда запросъяс серти олан жыръяс налы сетӧны велӧдан организацияясын, социальнӧя могмӧдан организацияясын, медицина организацияясын да мукӧд организацияын, кутшӧмъясӧс лӧсьӧдӧмаӧсь оланпасӧн урчитӧм пӧрадокын бать-мамтӧм да бать-мам дӧзьӧртӧг кольӧм челядьлы, олан кадколаст помасьӧм бӧрын, а сідзжӧ уджсикасӧ велӧдан организацияясын да вылыс тшупӧда уджсикасӧ велӧдан организацияясын велӧдчӧм помалӧм бӧрын либӧ призыв серти военнӧй служба нуӧдӧм бӧрын, либӧ мыж вештан учреждениеясын пукалӧм бӧрын. 
2. Муниципальнӧй торъя оланін фондысь олан жыръяс сетӧны тайӧ Оланпаслӧн 1 статьяса 1 пунктын индӧм гражданалы ӧтчыдысь олан керкаӧн, патераӧн, кутшӧмъясӧс благоустроитӧма лӧсялана олан пункт условиеяс серти, муниципальнӧй юкӧн мутасын, кодлӧн меставывса асвеськӧдлан органъяс примитісны гражданаӧс списокӧ пыртӧм йылысь помшуӧм, индӧм меставывса асвеськӧдлан органъяслӧн муниципальнӧй торъя оланін фондысь социальнӧя кӧртымалан сёрнитчӧмъяс кузя олан жыр площадьяс сетан нормаяс серти, кутшӧмъясӧс урчитӧмаӧсь меставывса асвеськӧдлан органъяс муниципальнӧй торъя оланін фондысь  сетӧм олан жыръяслӧн меститчанін серти, помшуӧмъяс подув вылын.    
Муниципальнӧй торъя оланін фондысь олан жыръяссӧ вермӧны сетны тайӧ Оланпаслӧн 1 статьяса 1 пунктын индӧм гражданалы Коми Республикалӧн мукӧд муниципальнӧй юкӧнын Коми Республикаса Веськӧдлан котырӧн урчитӧм случайясын да пӧрадокын.  
3. Тайӧ Оланпас серти сетӧм торъя олан жыр кӧртымалан сёрнитчӧмлӧн вына кадколастыс лоӧ вит во.
Муниципальнӧй торъя оланін фондысь торъя олан жыръяс кӧртымалан сёрнитчӧмлӧн вына кадколаст помасьӧм бӧрын да кор абуӧсь лоӧмторъяс, кутшӧмъяс эскӧдӧны тайӧ Оланпаслӧн 1 статьяса 1 пунктын индӧм гражданалы олӧмын пикӧ воӧм венӧм вылӧ отсӧг сетны коланлунсӧ, меставывса асвеськӧдлан органлы колӧ примитны муниципальнӧй торъя оланін фондысь олан жырсӧ киритӧм йылысь помшуӧм да кырымавны гражданакӧд тайӧ олан жыр серти социальнӧя кӧртымалан сёрнитчӧм Коми Республикаса Веськӧдлан котырӧн урчитӧм пӧрадокын.  
[bookmark: P8]4. Кор эрдӧдӧмаӧсь лоӧмторъяс, кутшӧмъяс эскӧдӧны тайӧ Оланпаслӧн 1 статьяса 1 юкӧнын индӧм гражданалы олӧмын пикӧ воӧм венӧм вылӧ отсӧг сетны коланлунсӧ, муниципальнӧй торъя оланін фондысь торъя олан жыр кӧртымалан сёрнитчӧмсӧ позьӧ кырымавны выльысь вит во кадколаст вылӧ меставывса асвеськӧдлан органлӧн помшуӧм серти. 
Тайӧ юкӧнлӧн медводдза абзацын индӧм лоӧмторъяс эрдӧдан пӧрадоксӧ урчитӧ Коми Республикаса Веськӧдлан котыр. 
Муниципальнӧй торъя оланін фондысь торъя олан жыр кӧртымалан сёрнитчӧмсӧ позьӧ кырымавны выльысь вит во кадколаст вылӧ сӧмын ӧтчыдысь. 
Муниципальнӧй торъя оланін фондысь торъя олан жыр кӧртымалан сёрнитчӧмлӧн вына кадколаст помасьӧм бӧрын, кутшӧмӧс кырымалӧма тайӧ юкӧн серти выльысь вит во кадколаст вылӧ, меставывса асвеськӧдлан органлы быть колӧ примитны муниципальнӧй торъя оланін фондысь олан жырсӧ киритӧм йылысь помшуӧм да кырымавны гражданакӧд тайӧ олан жыр серти социальнӧя кӧртымалан сёрнитчӧм Коми Республикаса Веськӧдлан котырӧн урчитӧм пӧрадокын. 

[bookmark: P6]1. Тайӧ Оланпаслӧн 1 статьяса 1 пунктын индӧм гражданаӧс списокысь киритӧны сэк, кор: 
1) граждана вӧчӧны списокӧ пыртӧм вылӧ инӧд босьтӧм могысь сэтшӧм вӧчӧмторъяс, мый бӧрын татшӧм гражданаӧс пыртӧны списокӧ;
2) сетӧны налы тайӧ Оланпас серти муниципальнӧй торъя оланін фондысь олан жыръяс;
3) воштӧны подувъяс сы вылӧ, медым тайӧ Оланпас серти сетны муниципальнӧй торъя оланін фондысь олан жыр; 
4) пыртӧны списокӧ Россия Федерацияса мӧд субъектын либӧ Коми Республикаса мӧд муниципальнӧй юкӧнын; 
5) аддзӧны гражданинлӧн учётнӧй делӧын видзан документъясысь юӧръяс, кутшӧмъяс оз лӧсявны збыльлунлы да вӧліны гражданаӧс списокӧ пыртӧм йылысь помшуӧм примитӧм вылӧ подулӧн, а сідзжӧ  меставывса асвеськӧдлан органса чина йӧзӧн инӧд торкалӧмъясӧн вӧчӧмторъяс, кутшӧмъяс лоины подулӧн татшӧм помшуӧм примитӧм вылӧ;  
6) найӧ кувсьӧны, федеральнӧй оланпастэчасӧн урчитӧм пӧрадокын лыддьӧны юӧртӧг вошӧмаӧн либӧ юӧртӧны кувсьӧмӧн.
2. Тайӧ Оланпаслӧн 1 статьяса 1 пунктын индӧм гражданинӧс списокысь киритӧм йылысь помшуӧмсӧ примитӧ меставывса асвеськӧдлан орган муниципальнӧй торъя оланін фондысь гражданинлы олан жыр сетан лунсянь 3 уджалан лун чӧжӧн либӧ сійӧ лунсяньыс, кор вӧлі эрдӧдӧма лоӧмторъясыс, мый лоины подулӧн татшӧм помшуӧмсӧ примитӧм вылӧ.  Гражданинӧс списокысь киритӧм йылысь помшуӧмӧ колӧ гижны списокысь киритан подувъяс тайӧ статьялӧн 1 юкӧн серти.  Гражданинӧс списокысь киритӧм йылысь помшуӧмсӧ колӧ ыстыны гражданинлы, код серти вӧлі примитӧма индӧм помшуӧмыс, либӧ сійӧс оланпас серти петкӧдлысьлы татшӧм помшуӧмсӧ примитан лунсянь 3 уджалан лун чӧжӧн.  
3. Тайӧ Оланпаслӧн 1 статьяса 1 пунктын индӧм гражданинӧс списокысь киритӧм йылысь помшуӧмсӧ сэтшӧм случайяс дырйи, кутшӧмъяс урчитӧмаӧсь тайӧ статьялӧн 1 юкӧнса 1 - 5 пунктъясӧн, позьӧ обжалуйтны федеральнӧй оланпастэчасӧн урчитӧм пӧрадокын. 

9 статья
1. Тайӧ Оланпаслӧн 1 статьяса 2 - 4 пунктъясын индӧм гражданалы оланінӧн могмӧдӧм серти социальнӧй отсӧг мераяс сетӧмсӧ збыльмӧдӧны меставывса асвеськӧдлан органъяс Коми Республикаса Веськӧдлан котырӧн урчитӧм пӧрадокын олан жыр стрӧитӧм либӧ ньӧбӧм вылӧ ӧтчыдысь сьӧм мынтӧмӧн. 
2. Тайӧ Оланпаслӧн 1 статьяса 5 да 6 пунктъясын индӧм гражданалы оланінӧн могмӧдӧм серти социальнӧй отсӧг мераяс сетӧмсӧ збыльмӧдӧны меставывса асвеськӧдлан органъяс Коми Республикаса Веськӧдлан котырӧн урчитӧм пӧрадокын олан жыр ньӧбӧм вылӧ ӧтчыдысь сьӧм мынтӧмӧн.  
3. Тайӧ статьялӧн 1 да 2 пунктъясын индӧм ӧтчыдысь сьӧм мынтӧмъяслысь мындасӧ урчитӧны 18 квадратнӧй метр олан жырлӧн ӧтувъя плӧщадь серти да Коми Республикаын оланінлӧн 1 квадратнӧй метр ӧтувъя площадьлӧн шӧркодь рыночнӧй дон серти, мый урчитӧма олӧмӧ пӧртысь власьт федеральнӧй органӧн, кутшӧмӧс уполномочитӧма Россия Федерацияса Веськӧдлан котыр.  

10 статья
1. Тайӧ Оланпаслӧн 1 статьяса 1 пунктын индӧм гражданаӧс оланінӧн (олан жыръясӧн) могмӧдӧм вылӧ социальнӧй отсӧг мераяс сетӧм серти рӧскодъяс сьӧмӧн могмӧдӧны муниципальнӧй районъяслӧн (кар кытшъяслӧн) сьӧмкудъясӧ Коми Республикаса республиканскӧй сьӧмкуд тшӧт весьтӧ лӧсялана финансӧвӧй во да планӧвӧй кадколаст вылӧ субвенцияяс сетӧмӧн.  
2. Тайӧ Оланпаслӧн 1 статьяса 2 - 6 пунктъясын индӧм гражданаӧс оланінӧн (олан жыръясӧн) могмӧдӧм вылӧ социальнӧй отсӧг мераяс сетӧм серти рӧскодъяс сьӧмӧн могмӧдӧны муниципальнӧй районъяслӧн (кар кытшъяслӧн) сьӧмкудъясӧ федеральнӧй сьӧмкуд тшӧт весьтӧ субвенцияяс сетӧмӧн, кутшӧмъясӧс вуджӧдӧма федеральнӧй сьӧмкудсӧ збыльмӧдӧм вылӧ урчитӧм пӧрадокын Коми Республикаса республиканскӧй сьӧмкудлӧн тшӧтъяс вылӧ лӧсялана финансӧвӧй во да планӧвӧй кадколаст вылӧ, сьӧм мындаын, кутшӧмӧс федеральнӧй сьӧмкудйысь сетӧма Коми Республикаса республиканскӧй сьӧмкудйӧ.  
Тайӧ Оланпаслӧн 1 статьяса 2 - 6 пунктъясын индӧм гражданаӧс оланінӧн (олан жыръясӧн) могмӧдӧм вылӧ социальнӧй отсӧг мераяс сетӧм серти муниципальнӧй районъяслӧн (кар кытшъяслӧн) сьӧмкудъясӧ урчитӧм субвенцияяс йӧрышыс вермӧ стӧчмӧдсьыны сэк, кор вежсьӧ сьӧм йӧрышыс, кутшӧмӧс урчитӧма Коми Республикаса республиканскӧй сьӧмкудлы лӧсялана финансӧвӧй во кежлӧ федеральнӧй сьӧмкудйын. 

	11 статья
1. Тайӧ Оланпасыс вынсялӧ 2016 вося тӧвшӧр тӧлысь 1 лунсянь. 
2. Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.

Коми Республикаса Юралысьлысь 
могъяс недыр олӧмӧ пӧртысь 					   С.А. Гапликов 

Сыктывкар
2015 вося ӧшым тӧлысь 25 лун

